
Rozžohnow ace  s łow o  b isk o p a  D. H a h n a
21. oktobra tutoho lĕta, runje 

6 lĕt po m ojim  zapokazanju do 
biskopskeho zastojnstwa ew.-luth. 
kra jneje  cy rk w je  w  Sakskej, 
smĕm swojeho naslĕdnika, swo- 
jeho  lubeho bratra Notha, z Božej 
pomocu sam do jeho zastojnstwa 
zapokazać.

W  poslednich mĕsacach, přede- 
wšĕm  k sw ojim  narodninam, sym  
w je le  postrowow  dostał, w  ko- 
trychž so lub je  zabĕraju z m ojim  
w otsalen jom  ze zastojnstwa. W šit- 
k im  tutym  lubym  přećelam  a 
w yše toho wšĕm  stawam našeje 
cyrkw je, předewšĕm  m ojim  lu- 
bym  zastojnskim  bratram  a sobu- 
dźĕlaćerjam  w  słužbje cyrkw je. 
bych so chcył w u trobn je podźako- 
w ać a jim  ..Božem je" prajić.

W  mnohich listach so wupraji, 
zo je  m oje w otsa len je překwa- 
pjace a doćasne a zo je  d rje  za 
m nje sameho bolostne. Na to chcu 
strozby a w ĕcow ny třo je  w ot- 
m olw ić:

Sprĕnja: H dvž m oji bratřa m je 
před 6 lĕtam ' z wuhnanstwa w o- 
lachu do biskopskeho zastojnstwa, 
jim  tehdom w otm ołw ich : ,.W y
m je w jace  njeznajeće. Ja n je j- 
sym w jace  ton, kotrehož před 
9 łĕtam i wuhnachu. Tu te 9 lĕt 
liča dw ojce: W uhnanstwo —  w o j-  
na —  zrudoba! K  W am  so w roći 
přetrjebany muž.“  W ot wšeho 
spoĕatka liĕich z tym , zo budu 
jenož mało lĕt ćinić.

Takłe swoju slabosć spozna- 
w a jo  sym  nutrnje dźakowny, zo 
je  mi Boh přez cyłe 6 łĕt hač do- 
tal pom hał ćežku zam ołw itosć no- 
syć a zo je  mi a m ojim  sobu- 
dźĕłaćerjam  m iłosćiw je spožčene 
było, saksku krajnu cyrkej nĕkak 
,.zrjadować“ . Z  tu tym  słowom  je  
luby zastojnski bra tr přejara pře- 
ćełn je našu słužbu m jenował.

Na jw jetša  nuza bĕ a je  hišće

bojazny njedostatk na dźĕlaće- 
rjach. 2nĕ su w u lke; njeskončne 
m ožnoty so nam z Boha w ote- 
w r je ja  w osrjedź nuzy našeho časa. 
A łe  w je le  so skazy, dokełž tu 
žn jeńcow  n jeje. Ta łe  nuza, kotraž 
z lĕtom  a bole rosćeše, je  nĕtk 
swoju  hłubinu docpĕła, haj pře- 
kročila- Hač dotal je  K n jez  sam 
pomhał. „D obroćiw osć K n jeza  je, 
zo z nami do čista nimo n jeje. 
Jeho smiłnosć hišće žaneho konca 
nima. Z  koždym  ranjom  je  nowa. 
Jeho swĕra je  wułka.

To le  spoznawajo a w yře  toho 
zhoniwši, zo je  m i Boh w  m ojim  
lubym  bratru Nothu wobhnadźe- 
neho naslĕdnika dał, do kotrehož 
mam polnu dowĕru, sym  w jeso ły  
a dźakowny.

Zdruha: Tak  du dźakow ny ze 
zastojnstwa. A łe  w ĕzo steji tole 
w otsa len je pod słowom : ..Rozłič 
w o sw ojim  hosDodarjenju. přetož 
n jem ožeš dale z hospodarjom  być.“ 
T o  je  jara  chutna wĕc, to le roz- 
łičen je ořed wobłičom  K n jezo - 
w ym . P řed  Jeho wočom aj n je- 
možu ničo potajić, ničo porjeńšić. 
Jenož nĕšto chcu naspomnić.

T o  njejsu  jenož —  to najhorše 
—  hrĕchi. kotrež so skućichu. ale 
dobre skutki. kotrež so n jedoko- 
njachu, kotrež bĕchu před 6 lĕta- 
mi hiĕće možne a su dźensa skom- 
dźene. „P ře to ž, štož w ĕ dobre či- 
nić a n ječin i, ton ma hrĕch.“

A  dale steji tuto rozłičen je pod 
słowom : „  . . . a n jem ĕł lubosće'*. 
„H d y  bych z čłowskim i a jandźel- 
skim i jazykam i rĕčał a n jem ĕł 
lubosće. bvch by l zynćacy mosaz 
abo kłinčacy zwončk. H dy bych 
wĕšćić m ohł a wĕdźał w šitke po- 
tsjnstw a a w šitko poznaće. a hdy 
bych mĕł wĕru  a n jem ĕł lubosće. 
bych ničo n jebył-“

A  dałe: Rozsudźaca je  swĕra. 
..Ničo pak so w jace n jepyta na za-

stojnikach. chiba zo budźeja sw ĕr- 
ni namakani-“ Sw ĕra w e  wu łk im  
a swĕra w  małym . Předew šĕm  dźe 
w o wosobinsku swĕru hospoda.'ja 
k swojem u K n jeze j. Jeho přeco 
před wočom aj —  w  Jeho słužbje 
—  Jeho česće dła! H dyž sym  Jeho 
pozabył. hdyž so sam nĕkak za 
hospodarja n jem ĕjach  ałe za w ob- 
sedźerja, sym  n jesw ĕrny był.

O sm iłny Božo, při Teb i 
je  hrĕchow  w odawanje.
Hač runje naš skutk njepłaći, 
maš tola spodobanje, 
hdyž z hrĕchow  sw ojich  stawam y, 
so T eb je  w šitcy  bo jim y 
a prosym y w o hnadu.

N ic złochka w o „hnadźe“ rĕčećf 
A łe  tałe hnada je  jen ička nadźija. 
Posrĕdnika m am y pola W otca, 
Jezom  Chrysta. kotryž je  w u jed - 
nanje za naše hrĕchi.

Skončnje: Přeco zaso su sej łubi 
přećełjo rozm yslow ałi w o  m ojim  
přichodnym  skutkowanju na w ot- 
počinku. W ospjet wuprajichu, ja  
dyrb ja ł nĕšto podobneho być kaž 
„A ltb isch o f“ . Tak  m jenowachu 
W iirttem bergscy sw ojeho łubo- 
waneho. w ysoko česćeneho bis- 
kopa na w uslužbje W urm a. Ja 
pak nochcu tak w ažn je sam w o 
sebi rĕčeć. Boh wšak mi hišće po- 
kaza, zo čo m ože m je trjebać. Za 
wšĕ oady mysłu na jenu słužbu, 
kotruž svm  čas ž iw jen ja  přem ało 
w ukon ja ł: m odlitwu.

Za přikład mam sw ojeho sta- 
reho nana před wočom aj. W on so 
sta w  s 'a rob je  woseb je z m odłe- 
rjcm . Sam za sebje so modłić, 
wšĕdn je hodźiny dolho na zakła- 
dźe Sw jateho pisma. a w yše toho 
w obšĕm e. swĕrne dobroprošenje 
za w je le  jednotłiw ,<’ ow  a za Bože 
kra lestw o: za cyrkej a je jn e  skut- 
ki. P řeco zaso so procowach. ta jk i 
m odler być. ale praw e chw ile  a

Bib liske hrono  na mdsac n o w e m b r  1953:

W y  sće p o d o b n i  č łow jekam , kotřiž n a  sw ojeho knjeza  čakaju. Lk. 12 . 3o



ćišinu njem ĕjach. A  tola je  to
w u lk i nadawk z bohatym  slu- 
bjen jom .

W o tajk ich  m odlerjach je  so
prajiło, zo za spom oženje swĕta 
w jace  rĕkaju, dyžli w š itcy  skut- 
kow arjo . Ja sym  při wšĕm  du- 
chow nym  procowanju  tola bole 
skutkow ar byl. Chcu to tež w o- 
stać, dolhož mam z Boha mocy. 
A le  w e  mni je  w u lke žedźenje, 
w  starobje moc skončnje skom - 
dźene nachwatać. Naš K n je z  a
Boh chcył m je  ze sw ojim  Du- 
chom wuhotować, zo bych był
p raw y  m odler. P řeco zaso je  m je 
w je łe  ć łow jek ow  prosyło w o  m oje 
dobroprošenje, a jenož n jedospoł- 
n je  možach jim  prostw y dop je l-

nić. H dy by m i to tola nĕtk bole 
spožćene było ! A  njech je  m i spož- 
čene zdobom, dobroprosyć za našu 
lubu saksku cyrkej, za m ojeho 
naslĕdnika, za jeh o  sobudžĕłaće- 
rjow , za m ojich  b ratrow  w  za- 
stc jn stw je  a za mnohich m jez 
n im i wosebje, —  za w šitke Bože 
dźĕći a za cyłe křesćanstwo a za 
w je le  chudych ludźi! P řed  wočo- 
maj nam Paw ołow u  m od litw u  w  
lisće na Efesiskich, z ćišiny, z ja - 
stwa w  Rom je, b jez dźĕła:

„Tohod la  zhibuju sw oje j koleni 
k W otcu našeho K n jeza  Jezom  
Chrysta, kotryž je  p raw y W otčec 
nade wšitkim i, kotrym ž dźĕći rĕ- 
kaju  w  njebjesach a na zem i, zo 
by w am  dał po bohatstw je swo-

je je  krasnosće, zo byšće přez jeho 
ducha na znutřknym  čłow jeku  so 
z mocu posyln ili, tak zo by  Chry- 
stus přez w ĕru  byd łił w e wašich 
wutrobach, w y  pak w  lubosći za- 
korjen jen i a załoženi byli. Tom u 
pak, kiž přez mĕru činić može 
pře wšitko, štož prosym y abo 
m yslim y, po tej mocy,, kotraž je  
w e  nas mocna, tomu budź česć 
w  cyrkw ine j wosadźe, kotraž je  
w  Chrystusu Jezusu, koždy čas, 
w o t wĕčnosće hač do wĕčnosće. 
H am jeń ."

W  lubosći a swĕrnosći 

Waš

D. H a h n

Z a p o k a z a n je  now eho b isk o p a  S a k sk e je  cyrkwje w M iš n o m
Bĕše 21. w inowca. H ižo rano 

zahe —  bĕ hišće ćma —  podach 
so na dwornišćo, zo bych w  pra- 
w ym  času z ćahom do M išna do- 
jĕ ł. W  Drježdźanach naw ali so 
telko luda do ćaha, zo bĕ ćišćeńca 
hižo strašna. W šitcy  chcychu při- 
tom ni być, hdyž so now y kra jny 
biskop Sakskeje cy rk w je  sw jatoč- 
n je  do sw ojeho zastojnstwa zapo- 
kaza. Na dwornišću w  M išnom  
zetkach znateho zastojnskeho bra- 
tra, k iž bĕše w  sw ojim  času w  
M išnom  gim nazij w opyta ł a mĕ- 
sto tohodla derje  znaje. H dyž rĕku 
Łob jo  po w u lk im  mosće překro- 
čichm oj, w idźachm oj před sobu 
cyłe  krasne stare mĕstačko. Z  w y - 
šiny strow i hobrska tachantska 
cyrkej z dw ĕm aj w ĕžom aj (trochu 
w jetša hač Budyska tachantska 
cyrke j) a hrod A lb rech tow y. Po 
wuskich haskach, samo po nĕko- 
trych  schodach docpĕchm oj w y - 
šinu, hdźež delegato jo  w  prastarej 
cyrkw i St. A fra  so zhrom adźichu 
a za sw jedźeński ćah so přihoto- 
wachu. Tu ton  so zestaja při cyr- 
kw i Našeje kn jen je  (Frauen- 
kirche), hdźež na torhošću w oby- 
d lerjo  mĕsta kaž tež hosćo z cy- 
łeho kraja po tysacach na sw je- 
dźeński ćah čakachu a skončnje 
z p>czawnistami, k iž tam piskachu, 
kĕrluš ,,Jedn tw je rd y  hrod je  naš 
Boh sam'1 zaspĕwachu.

Z  dypkom  w  1 -’ IO hodź. zapo- 
čachu zw ony wšĕch M išnjanskich 
cy rk w jow  zw on ić a sw jedźeński 
ćah, k iž bĕ so m jez tym  zestajał, 
poča so hibać. Na čole ćaha n je- 
seštaj duchownaj Božu martru. 
J im aj so přizam knychu wotposła- 
ni m łodeje wosady, studowacych 
na duchownstwo. duchownych

kra jn e je  cy rk w je  (w  talaru), dale 
d iakonisy, zastupjerjo  wosadow  
z cy łe je  Sakskeje, w jed n icy  cyr- 
kw inskich  skutkow, superinten- 
denća, cyrkw inscy radźa (K ir -  
chenamtsrate), dale rjana ličba 
b iskopow  a druhich cyrkw inskich  
w jedn ikow  z cy łe je  Nĕm skeje, haj 
samo z wukraja. Na koncu ćaha 
pak dźĕštaj stary biskop Hahn a 
w u zw o len y  n ow y  biskop Noth, 
a cy le  na koncu hišće raz m łoda 
wosada.

Chĕže hasow, po kotrychž ćeh- 
njechm y. bĕchu zdźĕla r jen je  wu- 
pyšene a po cy lym  puću strow ja- 
chu a česćachu wosadni z  mĕsta 
a z cyleho kraja sw jedźeński ćah, 
kotryž w  10 hodź. do tachant- 
skeje cy rk w je  zastupi. Jako bĕ 
poslednje mĕstno w u lk e je  cyr- 
k w je  wobsadźene, zaooča so sw je- 
dźeńska Boža słužba z motetu 
J. S. Bacha „S p ĕw a jće  K n jeze j 
now y kĕrluš“ . Biskop M eiser 
z M nichowa pokaza na zakładźe 
Božeho słowa z Jer. 3, 15 na na- 
daw ki biskopa. k iž ma być po 
Božej w u tiob je . nima być z kn je- 
zom  ale ze služobnikom  wosad- 
nych a duchownych! B iskop M ei- 
ser pokaza na wulku  zaslužbu na- 
šcho dotalneho biskopa za našu 
ki sijnu cyrkej kaž za cyłu  cyrkej 
Nĕm skeje. W on  bĕ p raw y dušow- 
pastyr a słužobnik swojich  du- 
chownych a wosadnych, z w u- 
troby mĕšnik. S trowosće dla je  
nĕtko nuzowany tuto zastojnstwo 
zložić. N ow em u biskopej pak při- 
woła, zo smĕ wĕdźeć, zo budźe 
Boh w  tu tym  ćežk im  zastojnstw je 
při n im  stać, Boh, k iž  sebi ničo 
nježada, štož n jeby  sam č łow je- 
kam rady dał . . . „B udź pastyr

po Božej w u trob je !“ —  Wosadu 
pak napominaše, zo by jem u po- 
słuchała, jem u pomhała a so za 
n jeho modliła. N ow y  biskop a 
wosada to slubištaj ze słowami: 
„H a j, z Božej pom ocu!" Na to 
přepoda biskop Hahn swojem u 
naslĕdnikej z ło ty  křiž, znam jo bis- 
kopa, kotrež bĕše won sam před 
6 lĕtam i na samsnym dnju a na 
samsnym mĕsće z rukow  biskopa 
Meisera dostał. Bože žohnowanje 
z  bibliskim i hronam i za to nowe 
zastojnstwo wuprajichu biskopej 
Nothej m jez druhim i předsyda 
rad\’ ew . cy rk w je  w  Nĕmskej. bis- 
kop dr. Dibelius, prof. Bodensiek 
z Am erik i, biskop V eto  z W uher- 
skeje.

Lipšćanski Thom anerchor za- 
spčwa kantatu J. S. Bacha „K n je -  
za chwal duša . . .“  a k ra jny  bis- 
kop Noth  stupi na klĕtku a wu- 
kładowaše Bože słowo z 2. lista na 
Kor. 5. 17— 21. Boža słužba so 
skonči z wu lk im  „T e  Deum“ , w  
kotrym ž so zjednoćichu chor, w o- 
sada. pišćele a pozawny. N a to 
sw jedźeński ćah —  nĕtko pak 
stary a now y biskop na čole —  
Boži dom zaso wopušći a so při 
cyrkw i St. A fra  rozpušći.

N ow y, hišće m łody biskop je  
sw oje ćežke zastojnstwo nastupił- 
T ež  m y serbscy fa rarjo  a wosadni 
chcem y jeho  posłuchać, jem u 
pomhać a so za njeho m odlić so 
nadźije jo , zo zm ĕje tež w on  za 
naše serbske prašenja a žadanja 
w otew rjenu  wutrobu, kaž naš 
luby biskop Hahn, kotrem už za 
jeho wotpočink přejem y, zo chcył 
naš Zbožnik sam w  jeho  starobje 
při nim  stać a w  jeho słabosći 
m ocny być! P — r.



N ĕm sk i e w a n ge lsk i cyrkw insk i dźeń w H a m b u rk u  1953
(Pokročo wan j e)

Moj dźĕchmoj tuton w ječo r do 
Ernst-Merck-Halle, hdźež so žony 
zeńdźechu. D okelž chcych rady 
znateho biskopa L ilje -H an n over- 
skeho słyšeć, sydnych so tam sobu 
m jez žony a n jebĕch  tam dawno 
jen ičk i muski. M ĕstn je bĕchmoj 
sebi p rjedy  zw ĕsćilo j, a bĕše to 
jara  derje, p řetož jako  tu hodźinu 
do započatka dońdźechmy, bĕ tu- 
ta rumnosć, k iž ma w jac hač 10000 
m ĕstnow, přez policiju  zawrjena. 
T ysacy  dalšich w opytow arjow  na- 
makachu mĕstna w  halach susod- 
neje wustajency, na jw jetše je  
Ham burgskeje zajim awosće „P lan - 
ten un B lom en“ , *t. r. rostliny a 
kwĕtki, hdźež bĕchu wšĕ poski- 
ćenja a narĕče přez 'wotřerĕčak 
slyšeć.

„N jeć isńće swoju  dowĕru  preč, 
kotraž na wu lke zap laćen je!“ , to 
bĕ m oto Ham burgskeho cyrkw in - 
skeho dnja a zm ysl wšĕch před- 
noškow a wšĕch rozm olw ow . Jako 
prĕnja rĕčnica wustupi zastupni- 
ca nĕmskich žonow, zabĕrajo so 
w osebje z dońtom  tak w je le  žonow  
a m lodych holcow  dźensnišeho ča- 
sa w  nĕmskim ludu. K e lko  žonow  
ćerpi pod ćežkim  wosudom, k iž je  
jim  z n jezbožownej w ćjnu  nastal! 
K e lko  w udow ow  žaru je hišće 
dźensa ze sw ojim i dźĕćim i w o  za- 
stararja sw ojby, kelko m lodych 
holcow  w o lubeho, z kotrym ž bĕ- 
chu sebi w  m andźelstw je zbožo 
ž iw jen ja  lubile! K e lko  o r jed y  ’/ b o -  

žownych m andźelstwow  su dla 
n jepocćiwosće jako woseb je zleho 
sćĕhwka w o jn y  rozešle. Z  tym  je  
so tak w je le  žonam w ot Boha date 
posta.,enje. p řirodny nadawk, zhu- 
bil, zo n jem oža w jace  mužej z po- 
mocnicu być, ale dyrb ja  same za 
so nĕkajke dźĕlo pytać a do nĕ- 
kajkeho powolanja zastupić. Tak 
nastachu za žonski splah zdźĕla 
cyle  nowe w um ĕn jen ja  ž iw jen ja  
z njezwučenym i ćežemi. W šĕm  tu- 
tym  ma so k troštej r jec : „N je -  
ćisńće swoju  dowĕru preč“ . W ĕsće 
sedźachu srjedźa m jez nami ta jke 
žony. kotrež maja rysowany dońt 
njesć. T u tym  bĕše z wĕstosću 
z  w osebje pozbĕhowacym  w oko- 
mikom. jako so po tajkich  wu- 
w jedźen jach  po stach chor sotrow  
Hamburgskich diakoniskich do- 
m ow  w  swojich bĕlych kapičkach 
do hrom ady zestupachu a w u lkot- 
n je  přednošowany spĕw : ,.Du
Friedensfiirst, H err Jesu Christ'" 
zanjesechu.

C y ly  w ječo r steješe pod heslom : 
„D ow ĕra  přem ĕni waš sw ĕt —  na- 
m o lw jen je  žonam “ (V ertrauen  
w andelt eure W e lt  —  ein  R u f an 
die Frauen). Zm ysl tutoho slowa 
klinčeśe w oseb je ze s low ow  dw e- 
ju  zastupnikow  wukraja . Tak  po- 
rĕta  na jp rjedy  m loda žona z  F in- 
skeje, a to w  derje  zrozum liw ej 
nĕm ćinje, nam pow ĕdajo  w o 
wśĕch ćežach ž iw jen ja , ka jkež m ĕ- 
ješe je je  lud, w oseb je pak žonske, 
před lĕtdźesatkam i znjesć a kak 
su tehdy ze slowam i H ioba p ra jile : 
„K n je z  je  jo  dal, K n je z  je  jo  w zal, 
m jeno K n jeza  budźe chw alene“ , 
kak pak m oža dźensa, kaž H iob 
po wšĕm  njezbožu, Bohu K n jeze j 
zaso kĕrluše chw alby zanošować? 
Jako druha w ukrajn ička porĕča 
malajska žona z kupy Sumatra, 
po postaw je tak mala, zo dyrb ja - 
chu ju  na stol zbĕhnyć, dokelž n je- 
by hewak za pultom  scyła w idźeć 
byla. Na spočatk sw ojich  s low ow  
staji wona psalm owe slowo: 
,.Kn jez je  w u lke nad nam i činił, 
toho so radu jem y!“  a powĕdaše. 
w  ka jkej ponižacej nahladnosći 
žonske je je  luda stejachu, doniž 
so jim  křesćanska w ĕra  n jepřipo- 
w ĕdźi, a kak je  so to z křesćan- 
stw om  cy le  přem ĕnilo, tak, zo m o- 
že w  m jen je  wšĕch swojich  w ĕri- 
w ych  sotrow  z horjeka m jenow a- 
nym  słowom  Božeho pisma swoju  
dźakliwosć wuznać. W šitcy poslu- 
charjo so dźiwachu, z ka jkej jas- 
nosću a kak derje  zrozu m liw je  tu- 
ta žona je j tola cy le  cuzu nĕmsku 
rĕč w urjekowaše. K ožde jednotli- 
w e  słowo m ožachm y derje  rozu- 
mić.

Na koncu w ječora  porĕča biskop 
dr. L ilje-H annoversk i. Tem a jeho 
jad riw ych  słow ow  bĕ: „D ow ĕra  
přem ĕni waš sw ĕt“ . Jeho wašnje. 
kak w on  k sw ojej wosadźe rĕči, 
n jech slĕdowacy přiklad wujasni. 
Naspom niwši, zo so cy rk w i poro- 
kuje, zo za dw aj tysac lĕ t swojich  
w ĕrjacych  k moralisce b jezporoč- 
nym  čłow jekam  wukubłala n jeje, 
p ra ji w on : ,,W ody m am y tež hižo 
dw aj tysacaj lĕ t nadosć a tola je  
m jez nami hišće dosć m azuchow ." 
B jez  dźiwa, zo ta jke w ašn je m jez 
posłucharstwom rozw jese len je  
zbudźi a zo tajkem u rĕčn ikej w šit- 
cy  z nap jatej nutrnosću připosłu- 
chaju. Z  w osebitej sw jatočnosću 
bĕ to za nas wšitkich, jako  w e  
wobšĕrnej hali w ja c  hač 1000 lu- 
dźi rjany w ječorn y  kĕrluš: „N a

n jeb ju  mĕsačk chodźi" zaspĕwach- 
m y a w ĕdźachm y p ři tym , zo 
w  podlanskich halach hišće w je le  
tysacow  tuton spĕw  sobu zano- 
šowachu w  n jew idźom nej cyrkw i, 
kaž dr. L i l je  rjekny.

Za Bože słužby n jedźelu  cyr- 
k w je  H am burga njedosahachu. 
Tak  bĕchu na přik lad  w  Ernst- 
M erck -H alle  kaź tež w  bliskich 
halach A , B a C na ležomnosćach 
w usta jencow  kemše zarjadowane, 
k iž so w  d źew jećich  započachu. 
D erje, zo sebi h ižo k rćtko  po sed- 
m ich mĕstna zwĕsćichm y, přetož 
h ižo po wosm ich bĕ tuta wulka 
Ernst-M erck-H alle přez policiju  
zaw rjena, tak zo dyrbjachu so dal- 
ši w op ytow arjo  B ože je  słužby do 
bliskich susodnych halow  podać. 
W  Ernst-M erck-H alle prĕdowaše 
biskop dr. D ibelius, k iž  je  jako 
w obdarjeny  rĕčn ik  znaty. Ze  swo- 
jim i natw arjacym i słowam i, w u- 
chadźace z dow ĕry, rozum ješe 
w on wšĕm  sw ojim  ze spočatka hač 
do konca najnutrnišim  posłucha- 
rjam  dow ĕru  znowa zašćĕpić, k iž 
ju  w  poslednich lĕtach n jem ĕra 
a n jew ĕ ry  počinaju zhubjow ać a 
druhim  tysacam  ju  posylnić, zo 
n jeby  jim  tež počinała chabłać. 
Cyła Boža słužba w otm ĕw aše so 
po now ym  „P o r jed źe  hłownych 
Božich słužbow ewangelsko- 
lutherskich c y rk w jo w ". G re if-  
w aldsk i w u lkocyrkw insk i chor, k iž 
po now ym  nam  hač dotal n jezw u - 
čenym  wašnju sam za sebje n je - 
zaspĕwaše, kaž w  cyrkw insk ich  
koncertach, ale zanošowaše w ot- 
m ĕn jo so z wosadu stučku po stuč- 
ce naše kĕrluše. Tuta Boža słužba 
w ostan je wĕsće wšĕm  w obdźĕln i- 
kam z n jezapom nitym  nazhonje- 
njom.

(Pokročow an je  sćĕhuje)

Z druhich cyrkwjow

N o w y  biskop m ethodistow

W urjadna hłowna konferenca 
methodistiskich c y rk w jow  je  d i- 
rektora methodistiskeho seminara 
za prĕdarjow , dr. W underlicha, 
jako  naslĕdnika zem rĕteho bisko- 
pa dr. Som m era w uzw olila . W  Bo- 
žej słužbje při započatku kon fe- 
rency rĕčeše m jez druhim i tež 
cyrkw insk i prezident dr. N ie - 
m oller, k iž m jenowaše m ethodi- 
stow  swojich  přećelow , kotrychž 
sej w aži w ysoko nic jenož w  N ĕm - 
skej. a le tež w  cyłym  swĕće.



F a ra r  W iće žk  50 let w zastojnstw je
H dyž smĕ duchowny na 50 lĕtne 

skutkowanje w  dušowpastyrskim  
zasto jnstw je w rććo  hladać, je  to 
žadny podawk a sw jatočny dźeń. 
F firarje j W ićežkej w e  W oslinku 
je  so tuta hnada dostala. 1. no- 
wem bra tutoho lĕta w osw jeć i 
w on  swoj z ło ty  zastojnski jub ile j.

P aw o l W ićežk  narodźi so 18. fe- 
bruara 1877 w  Přišecach pola Bu- 
dyšina na burskim  kuble jako naj- 
m łodše dźĕćo sw oje ju  staršeju. 
W on je  dźensa najstarši serbski 
duchowny. Po w opyće Budyskeho 
g im nazija  a wobstaću pruw ow a- 
n ja zralosće w on  n a jp rjedy  po 
tehdom nišim  wašnju sw oju  w o-

jersku w inow atosć jako  jedno- 
lĕ tny dobrow oln ik  dop jeln i a po- 
tom  w  Lipsku bohosłowstwo stu- 
dowaše a bĕše zdobom  staw  Łuži- 
skeho prĕdarskeho tow arstw a (So- 
rabije). Zo by so w  m aćeršćinje 
wudospołnjał, bĕše tež w jacekrćć 
serbski hom iłetiski sem inar poła 
k. fa rarja  M rozaka w  Hrodźišću 
wopytał. P o  w obstatym  theologi- 
skim  pruw ow anju  dosta won 
1. nowem bra 1903 duchownsku 
sw jećiznu (ord inaciju ) a bu jako 
farski w ikar w e  Łu po ji zapoka- 
zany. W on so wožen i z Fridu rodź. 
Severinec z Budyšina, najm łodšej 
dźowku twarskeho m ištra Seve-

K e lk o  procentow  budźe  zbožnych
Praśen je za sm jertnu njedźelu

H dyž so dzĕći w  nabožinskej 
w ućb je prašeš: „S to  budźe z čło- 
w jekom , hdyž je  w um rĕł?“ , w ot- 
m ołw ja  tebi d rje  na koždy pad: 
„W on  přińdźe do n jeb jes !" Je pak 
w opraw dźe wučin jene, zcř koždy 
n jeboćičk i zbožny budźe? M i so 
zda, zo dorosćeni sebi to tež dru- 
hdy rr.ysla! Dźi přez pohrjebnišćo 
staršeho razu a čitaj, što tam  na 
skoro w šitk ich  kam jenjach a d rje- 
w janych  křižach ste ji: „T u d y  w o t- 
pcču je w  B o zy !“ Haj wšak, to so 
nam lubi, hdyž to tak tam  ste ji! 
T o  tola jara  pobožnje k linči! —

W ĕzo, to pobožn je klinči, tak 
n jebychu bjezbožn i łudźo pisali! 
A le , je  to w opraw dźe w ĕrno? 
N jed ow o łim y  sebi z tym  nĕšto, 
k čemuž praw o n im am y? N je - 
sudźim y z tym ? Sto to praji, zo 
koždy, k iž tam leži, w  B o z y  w ot- 
počuje? M y tež n jesm ĕm y so na 
našich křesćanskich pohrjebach 
tak zadźeržować, kaž bychu w šit- 
cy, kotrym ž posłednju česć w o- 
pokazujem y, byłi po puću do n je- 
bjes. T o  m ožem y sebi přeć w o  lu- 
bych zem rĕtych, a to sm ĕm y tež! 
A le  w ĕm y to w opraw dźe? —

Haj, kelko procentow  budźe 
zbožnych? Sto? To  d rje  nic, a 
možu sebi m yslić, zo nĕkotry. 
hdyž je  sebi w ĕc derje  přem ysło- 
wał, to tež n jep ra ji! Nĕ, m orda- 
rjo , rub ježn icy a druzy złostnicy 
tež nic. A le  kak w je le  tajkich  je?  
5 procentow . 10 procentow ? Po - 
tom  je  hišće 90— 95 procentow , 
kctrym ž so n jeb jeske w rota  jonu

w o tew r ja ! A  ja  budu pćdła na 
koždy pad! Tak  sebi nĕkotry 
m ys li!

Ja n jew ĕm , hač tež w  tym  na- 
stupanju njeplaći słowo Paw oła : 
„N jem y łć e  so!“  A  kak naš Zbož- 
n ik  r jekn je?  „D źiće  přez ćĕsne 
w rota ! P řetož w rota  su šĕroke a 
puć je  rumny, k iž do zataman- 
stwa w jed źe ; a jich  w je le  je, ko- 
tř iž  po nim  chodźa. A  w rota  su 
ćĕsne a puć je  wuski, k iž do ži- 
w jen ja  w jedźe, a jich  je  malo, 
k iž jon  nam akaju.“

Z  toho tola sćĕhuje, zo je  jenož 
mało procentow  tych, k iž zbožni 
budźeja. N jech  je  tw o je  procowa- 
nje, zo tež do nich słušeš! „C ińće, 
zo byšće zbožni by li z bojosću a 
ze ržen jom !" La.

rina w  Budyšinje. Tuta pak na- 
maka po dlĕšim  zbožow nym  man- 
d źelstw je struchłu nahłu sm jerć 
přez n jezboźo z tym, zo cuzy aw to  
do je je  woza zajĕdźe a ju stłoči. 
D w ĕ dźowce wona zawostaji. 
H dyž so w  lĕće 1907 Wosličanska 
fara z přesydlenjom  fararja  W ał- 
tarja do N jeswačidła wuprozdni, 
w uzw oli sebi Wosłičanske cyr- 
kw inske předstejićerstwo farskeho 
w ikara W ićežka w e  Lupoji za 
fararja  W osličanskeje wosady. 
W  tutej wobšĕrnej wosadźe mĕ- 
ješe won w je łe  dźĕła, kotrež je  
won dźak sw o je je  strow eje  po- 
wahi derje  dokonjał (přez 46 lĕt). 
W  poslednim  č^su bĕše tam wo- 
byd lerstw o bołe a bole do indu- 
strije  přešło. Zo n jeby dobre do- 
m jace wašnje so zhubiło, w on  ste- 
ješe na straži za Serbstwo. H dyž 
sebi nacistiske w jedn istw o hrožo 
w ot serbskich duchownych pře- 
ješe, zo bychu ličbu serbskich 
kem šenjow  pom jeńšili a jenož 
jonkroć za mĕsac serbske kemše 
wotm ĕw ali. to fararja W ićežka 
ani njepohnu, ale w ćn  z přikład- 
nej swĕrnosću po dotalnym  waš- 
nju dale serbske kemše wotm ĕ- 
waše, lĕp je  wĕdźo, što je  sw oje- 
mu ludej a tež Serbam  sw oje je  
wosady w inow aty . Tak je  so jem u 
čas skutkowanja w  stajnym  dźĕłe 
m iny ł a w on d rje  sebi pře je  w ot- 
poćinka, budźe pak d rje  swoje 
wažne zastojnstwo hišće tak dołho 
dyrb jeć dale zastawać, doniž so 
druhi dušowpastyr njenamaka. 
Boh spožč jem u potom  strow y a 
spokojny wotpočink ! Kř.

Z druhich cyrkwjow
N ow y  biskop staro-katolskich 

wosadow
Jako noweho biskopa-naslĕdni- 

ka staro - katołskich wosadow  
w  Nĕm skej bu prjedaw ši M n i- 
chowski fa rar Josef O em m el w u- 
zw oleny. S taro-katolscy so dźĕ- 
lichu po synodźe w e  W atikan je  
w  lĕće 1870 w o t rom sko-katol- 
skich. W  Nĕm skej dem okratiskej 
repubłice su tuchwilu 3 wosady. 
w  Lipsku, w  B arlin je  a w  kupje- 
lach Blankenburg w  Smolinach. 
Tam  je  tojšto nĕmskich ćĕkancow 
z Cĕskeje, hdźež m ĕjachu staro- 
katolscy sw oje biskopstwo w e 
W arnoćicach.

Před dwaceći lĕtam i wum rĕ prĕ- 
ni biskop našeje ewangełsko- 
łutherskeje cyrkw je  w  Sakskej, 
dr. Ludw ig  I h m e 1 s. P ř i zapoka- 
zanju 1. 10. 1922 je  w on prĕdo- 
w a l w o teksće z 1. lista K orin t- 
skim 2, 2: „P ře to ž  ja  so njem ĕjach 
za toho, zo bych ja  nĕšto wĕ- 
dźał m jez wam i, chiba jeno Jezom 
Chrysta křižowaneho.“ Tuto sło- 
w o  je  tež našemu biskopej 
dr. Hahnej woseb je wažne. Biskop 
dr. Ihm els je  w  swojirn času tež 
serbske wosady, kaž N jesw ačid ło  
a druhe w opytał při w isitacijach  
(před 23 lĕtami). Stari ludźo so 
hišće na to dopominaju.

